
Takmičenje za najbolje fotografije učenica i učenika osnovnih i srednjih škola
Povodom obilježavanja 8. marta, Međunarodnog dana žena, Mreža za izgradnju mira, u okviru USAID-ovog projekta PRO-Budućnost, poziva vas da dostavite fotografije na foto takmičenje simboličnog naziva “Kojeg je roda mir?”.
Prijedlozi za teme koje možete obrađivati su:

· ravnopravnost polova,

· nenasilje,

· nasilje u porodici
· žene i mir,

· ženska radna prava,

· marginalizovane grupe (porodilje, samohrane majke, osobe sa invaliditetom).
Ovo su samo neke od teme koje bi trebao da obuhvati ovog takmičenja, koje naravno možete proširiti i nekim drugim temama koje imaju vezu sa Međunarodnim danom žena i pitanjima žena i izgradnje mira.
Konkurs je otvoren za učenice i učenike osnovnih i srednjih škola iz cijele Bosne i Hercegovine, koji dostave jednu do maksimalno tri fotografije, putem e-maila mreza.mira@gmail.com, najkasnije do 25.02.2017. 
Uz adekvatne fotografije potrebno je dostaviti i popunjen prijavni formular, isključivo putem navedenog e-maila.
Najbolje tri fotografije u obje kategorije će biti nagrađene: 

· prva nagrada u iznosu 300 KM,

· druga nagrada u iznosu od 200 KM, i

· treća nagrada u iznosu od 100 KM.

Dobitnici/e će biti nagrađeni tokom svečanog obilježavanja Dana žena 8. marta 2017. godine.

Svi/e učenici i učenice koje se prijave će putem emaila dobiti elektronski certifikat o učešću. 

Takmičenje se organizuje u okviru četverogodišnjeg projekta PRO-Budućnost Američke agencije za međunarodni razvoj (USAID), čiji je cilj da doprinese izgradnji povjerenja među svim građanima Bosne i Hercegovine. 

Tehnički zahtjevi takmičenja

Tehničke karakteristike fotografija

· Fotografije trebaju biti veličine između 2 i 5 megapiksela, minimalnog formata 33x18 cm 300dpi, odnosno da duža strana ima minimalno 2440 piksela.
· Fotografije trebaju biti dostavljene u JPEG formatu.
· Fotografije trebaju biti isključivo autorske (treba da imaju naziv i mjesto gdje su nastale).
· Fotografije sa vodenim žigom ili bilo kakvom drugom vrstom potpisa neće biti razmatrane u konkursu.
· Dozvoljeno je slanje fotografija napravljenih mobilnim telefonom i fotoaparatom.
· Dozvoljene su jedino korekcije boje i oštrine. Fotografije koje budu imale druge vrste intervencija neće biti prihvaćene.
· Nije dozvoljena upotreba blica.
· Organizator zadržava pravo da prihvati ili ne prihvati fotografiju za koju smatra da ne odgovara temi konkursa ili koja tehnički ne zadovoljava minimum kriterija koji određuje konkurs, bez posebnih objašnjenja. 

· Ukoliko pošaljete vašu fotografiju na foto konkurs i popunite prijavni fomular, prihvatili ste uslove navedene u prethodnim stavkama. 
· Fotografije će biti nagrađene i biće korištene na obilježavanju Međunarodnog dana žena i za kalendar za 2018. Godinu

